
Адзiнства 

Адзiнства ў кожнага, мабыць, сваё, 

Дзе бусел будуе ўвесну гняздо, 

Дзе позiрк пяшчотны мацi тваёй, 

На свята збiраюцца дружнай сям’ёй. 

А iншы ўбачыць адзiнства ў зямлi, 

Нядаўна ўспаханай мокрай раллi, 

У ветках i травах на полi шырокiм, 

Пад сiнiм i чыстым небам высокiм. 

Мы бачым адзiнства ў памяцi нашай, 

У кожнай часiне цяжкой цi найлепшай, 

У подзвiгах продкаў, што мiр збераглi, 

Каб разам мы з вамi шчаслiва жылi. 

Мы – розныя вельмi, ды корань – адзiны, 

Ён у вершах Купалы i кнiгах Скарыны. 

Галоўнае – разам па свеце iдзём 

i справiмся разам з любою бядой! 

 


